
Paunang Salita

Ang sangguniang gabay na Gawi ng Mabuting Kapit-bahay ay pangkalahatang-ideya ng mga batas ng
munisipyo na sumasaklaw sa mga isyu ng magkakapit-bahay. Ito ay nilikha upang payuhan ang mga
residente, mga may-ari ng negosyo at mga nagbibigay ng serbisyo ukol sa kanilang mga karapatan at mga
responsibilidad bilang mga miyembro ng kanilang komunidad.

Ang buklet na ito ay nagbibigay ng pangkalahatang impormasyon tungkol sa mga tuntunin na may kinalaman sa inyong ari-
arian. Kung ikaw ay may mga katanungan o nangangailangan pa ng karagdagang impormasyon tungkol sa partikular na
tuntunin, bumisita sa calgary.ca at hanapin ang mga tuntunin, o tumawag sa 311.

Habang ang impormal na komunikasyon sa mga kapit-bahay ay simpleng paraan ng paglutas ng mga suliranin, sa mga
situwasyon na hindi mabigyan ng kalutasan, maaaring tumawag sa 311 ang mga Calgarians para magtanong o magsampa ng
reklamo upang maimbestigahan.

Bilang kahalili, ang Community Mediation Calgary Society ay nagkakaloob ng suporta sa pagpasya ng mga suliranin ng
magkakapit-bahay. Maaaring makakuha ng impormasyon sa mediation.ab.ca.

Ang mga tuntunin ay nilikha upang pangalagaan ang:
o Pampublikong kalusugan at kaligtasan.

« Ang Kapaligiran.

e Ang Pribado at Pampublikong ari-arian.


http://mediation.ab.ca/

Talaan ng mga Nilalaman

Sa loob at paligid ng inyong propyedad

Ang mga may —ari/mga residente ang may pangkalahatang responsibilidad sa kanilang propyedad, katabing mga lansangan,
mga bangketa at kalyeng karatig ng kanilang ari-arian (Tingnan ang Dayagram 1).

Dayagram 1

Sentro ng daanan

Kalye ng Siyudad

lyong ari-arian

Bulebar ng Siyudad Bulebar ng Siyudad
Bangketa

Mga puno at palumpong

Tuntunin sa Kalye 20M88

Ang mga may-ari/mga residente ang responsable sa pagtiyak na ang mga halamang-bakod, mga puno at mga palumpong sa
kanilang ari-arian ay ginugupitan upang hindi makagambala sa mga taong naglalakad sa bangketa at sa mga sasakyan na
dumaraan sa lansangan o kalye.

Sidewalk clearance Alley clearance

€ 8 vlarpokon

Dulo ng ari-arian 1 /N Bangketa A Dulo ng ari-arian P

Kailangan din malaman ng mga may-ari ng mga loteng nasa sulok na ang Tuntuning Pantrapiko ng Calgary 26 M96 ay
nagsasaad na hindi maaaring lumampas ng 0.75 metro (2.6 talampakan) ang mga halaman sa tabi ng interseksyon ng
dalawang kalye.

Limitasyon sa taas ng halaman sa interseksyon

Pangangalaga sa mga puno ng Siyudad

Tuntunin sa Pangangalaga ng Puno 23M2002

Ang mga maye-ari ay hinihikayat na tumawag sa 311 kung hindi sila nakakasiguro kung ang mga puno sa harapan ng kanilang
mga ari-arian ay pagmamay-ari ng Siyudad ng Calgary. Ang mga katanungan tungkol sa mga puno at mga palumpong na
pagmamay-ari ng Siyudad ay maaaring itawag sa Urban Forestry o i-email sa tree.protection@calgary.ca.

Ipinagbabawal ng Tuntunin sa Pangangalaga ng Puno ang:

« Pagputol, pagtanggal o paglipat ng mga puno ng Siyudad.

« Pagtanggal o pag-ukit ng balat ng kahoy o pagkakabit ng anumang bagay o karatula sa mga puno ng Siyudad.

« Pagtanim ng mga puno o mga palumpong sa lupa ng Siyudad.

o Pagwisik ng anumang sangkap maliban sa tubig sa mga puno ng Siyudad.

« Pagkabit ng mga kurdon, kuryente o iba pang mga bagay sa mga puno ng Siyudad.

« Pagpasok ng walang pahintulot o pangingialam sa mga hadlang para sa proteksyon ng puno o Tree Protection barrier.

4



Mga damo at ligaw na damo

Tuntunin ng Mga Pamantayan ng Komunidad 5M2004

Ang mga may-ari ng mga lote, may gusali man o wala, ay responsable sa pagtiyak na ang mga damo at ligaw na damo ay hindi
lumalagpas sa 15 sentimetro (6 na pulgada). Ang mga may-ari ay hinihikayat na panatilihing nasa 7.5 sentimetro (3 pulgada) ang
haba ng kanilang damo. Sinisilungan ng mga mahahabang damo ang kanyang mga ugat mula sa araw at pinipigilan ang pagtubo
ng mga ligaw na damo. Ang mahahabang damo ay nakakatulong din sa paglikha ng mas malusog at matibay na damuhan dahil
mas mahaba ang mga ugat nito na nakakapigil sa pagkawala ng kahalumigmigan. Ang mga may-ari ay dapat sumunod sa Batas
ng Alberta sa Pagkontrol ng Ligaw na Damo o Alberta Weed Control Act. Kung ang isang may-ari ay may mga ligaw na damo na
nakatala bilang “Prohibited Noxious”, kailangan itong sirain. Ang mga ligaw na damo na nakatala bilang “Noxious” ay dapat
kontrolin. Sumangguni sa Alberta Weed Control Act para sa karagdagang impormasyon.

Pagdidilig ng bakuran

Tuntunin sa Paggamit ng Tubig 40M2006

Ang mga damuhan ay hindi dapat diligan kung uulan sa linggong iyon. Tuwing tagtuyot o mga panahon ng pagkatuyo,
inirerekomenda na magdilig nang “dahan-dahan at mababa” upang ang tubig ay lumubog sa lupa at hindi matalsik. Ang
pagdidilig sa pagitan ng ika -11:00 ng umaga at ika-3:00 ng hapon ay dapat iwasan, dahil ito ang pinakamainit na oras ng araw.
Hinihikayat din ng Siyudad ang pagtanim ng mga katutubong halaman upang makatipid sa tubig at upang masuportahan ang
pagkakasari-sari ng buhay o biodiversity sa Siyudad. Ang mga katutubong halaman ay mas madaling panatilihin. Para sa
karagdagang impormasyon tungkol sa mga katutubong halaman, kumunsulta sa programang Yardsmart ng Siyudad ng Calgary o
sa Alberta Native Plant Council.

Paggamit ng pamatay peste

Ang mga pamatay peste ay kinokontrol ng pederal at probinsyal na mga pamahalaan at madalas ay ginagamit upang pigilan,
kontrolin, at puksain ang mga peste kung mabigo sa ibang mga paraan. Bagaman ang mga pamatay peste ay mahigpit na
kinokontrol sa Canada, ang mga ito ay maaaring maging mapanganib kung gagamitin ng walang pag-iingat. Katulad ng ibang
mga kemikal na produkto, ang mga pamatay peste ay nakakalason at maaaring maging sanhi ng pinsala kagaya ng pagkapaso at
pagkalason. Para magamit nang ligtas ang mga pamatay peste, sundin ang mga direksyon na nakasulat sa produkto. Sa pagbili ng
pamatay peste, laging hanapin ang numero ng Pest Control Products sa mga nakasulat sa produkto. Ito ang katibayan na ito ay
nasubok at naaprobahan ng Health Canada.

Niyebe at yelo

Kautusan sa Lansangan 20M88
Ang mga may-ari/mga residente ang responsable sa pag-alis ng lahat ng niyebe at yelo hanggang sa aspalto, mula sa lahat ng
pribado at pampublikong bangketa at mga daanan ng sasakyan sa loob ng 24 na oras ng pagbagsak ng niyebe.

Ang niyebe o yelo na inalis mula sa pampublikong bangketa ay maaaring ilagay sa kalsada o bulebar, sa kondisyon na ang
paglalagyan nito ay hindi magiging sagabal. Ang lahat ng niyebe at yelo na inalis mula sa mga pribadoong bangketa ay
kailangang ilagay sa loob ng ari-arian. Bilang magandang kaugalian, ang niyebe at yelo na pinala ay hindi dapat ilagay sa lugar
kung saan ang tubig mula sa natunaw na niyebe at yelo ay mapupunta sa ari-arian ng iyong kapit-bahay.

Ang paglalagay ng magkahalong buhangin at asin ay maaaring makatulong sa pag-alis ng yelo mula sa mga bangketa. Ang
mga may-ari ng bahay/mga residente na may dalang sariling lalagyan ay makakakuha ng libreng buhangin sa Calgary Fire
Department at sa mga depo ng Calgary Roads.

Ang mga bangketa at mga kalye ay kailangang panatilihing walang nakasagabal na kurdon ng kuryente na ginagamit upang i-
plag ang mga sasakyan.



Mga maruruming ari-arian

Tuntunin ng Mga Pamantayan ng Komunidad 5M2004

Ang mga may-ari/mga residente ay responsable sa pagtiyak na ang kanilang mga ari-arian ay mapananatiling malinis. Dahil dito,
ang imbakan ng kahit anong mga kagamitan sa loteng pantahanan ay hindi dapat makita sa labas ng ari-arian. Kabilang na dito
ang mga basura, basura galing sa bakuran, bote, lata, kasangkapan sa bahay, mga pambalot, makinarya, o mga parte ng sasakyan.
Karagdagan dito, kung maglalagay sa labas ng mga pridyeder at freezer, kailangang nakakandado o nakaalis ang mga pinto nito.

Ang mga kagamitan sa paggawa ng gusali ay maaari lamang iimbak sa isang ari-arian kung mapapatunayan ng may-ari na may
konstruksyon o pagkukumpuni na nagaganap o malapit ng mangyari. Ang mga may-ari ay responsable sa pagtiyak na ang mga
materyales na ito ay nakalagay ng maayos.

Kabilang sa mga materyales na ipinagbabawal sa loob ng pribadong ari-arian ang:

« Anumang pagtitipon ng mga nakasasama na mga bagay tulad ng labi o dumi ng hayop at mga bagay na may mabahong amoy
o nakakaakit ng mga peste.

« Bukas o nakalantad na imbakan ng pang-industriyang likido kagaya ng langis ng makina at preno, anti-freeze o iba pang
mapanganib na mga materyales.

o Wasak na mga sasakyan.

Pangangalaga ng istraktura

Tuntunin ng Mga Pamantayan ng Komunidad 5M2004

Ang mga may-ari/mga residente ang responsable sa pagtiyak na ang mga istraktura sa kanilang ari-arian ay mapapanatiling
maayos. Kabilang dito ang mga:

o Mga bakod.

e Mga pundasyon, panlabas na pader, bubong, bintana, at pintuan.

o Mga materyales na pamprotekta o pampaganda sa panlabas na istrakura.

o Mga hagdan sa labas, portiko, balkonahe at palapag.

Paglagay ng palatandaan o pagkakakilanlan

Tuntunin ng Mga Pamantayan ng Komunidad 5M2004

Ang mga may-ari/mga residente ang responsable sa pagtiyak na ang mga pagkakakilanlan o address sa harap ng kanilang mga
ari-arian ay malinaw na nakikita mula sa daanan ng mga sasakyan. Upang matulungan ang mga nagbibigay ng serbisyo sa
panahon ng kagipitan at iba pang mga operasyon ng Siyudad, kailangang malinaw na nakikita ang mga address sa likuran ng
mga ari-ariang katabi ng mga eskina o mga daang pampubliko.

Kaingayan

Community Standards Bylaw 5M2004 Tuntunin ng Mga Pamantayan ng Komunidad 5M2004

May mga limitasyon sa ingay upang masunod ang angkop na antas ng ingay sa umaga at sa gabi. Ang mga may-ari/mga
residente ay responsable sa pagtiyak na ang mga gawain sa kanilang mga ari-arian ay hindi lumalampas sa limitasyon at hindi
nakakaabala sa mga kapit-bahay.

Ang paggamit ng de koryenteng kasangkapan (pamutol ng damo, de motor na kasangkapan para sa hardin, aparato sa
pagtanggal ng niyebe at mga dahon) at ng skateboard at sports ramp sa mga lugar na pantahanan ay maaari lang maganap:
« Sa pagitan ng ika-7:00 ng umaga at ika-10:00 ng gabi mula Lunes hanggang Sabado.

o Sa pagitan ng ika-9:00 ng umaga at ika-10:00 ng gabi tuwing Linggo at sa mga opisyal na araw ng pahinga o holidays.



Mga hukay na paapuyan

Tuntunin ng Mga Pamantayan ng Komunidad 5M2004

Ang mga may-ari/ mga residente ay responsable sa tamang paggamit ng mga hukay na paapuyan sa kanilang mga ari-arian. Ang

mga hukay na paapuyan ay kailangang:

o Gawa mula sa hindi madaling masunog na bagay (halimbawa, laryo o bato), nakatayo o nakatatag sa walang tanim na lupa o
nakalagay sa hindi madaling masunog na materyales.

« Nakalagay sa lugar na may distansya ng dalawang metro o mahigit mula sa anumang gusali, bakod o istraktura na yari sa kahoy.

« Natatakpan ng harang na gawa sa makapal na alambre o spark guard upang mabawasan ang pagkalat ng mga baga at mga
tilamsik mula sa nasusunog na mga kahoy sa paapuyan.

o Nakalagay malayo sa mga puno at mga sanga.

« Sumusunog lamang ang malinis at tuyong kahoy (kabilang sa mga bagay na ipinagbabawal sa paapuyan ang
pinturado/ginamot na mga kahoy, basura ng bakuran, gulong, plastik at mga bahagi ng hayop.

o Sumusunog lamang ang malinis at tuyong kahoy (kabilang sa mga bagay na ipinagbabawal sa paapuyan ang
pinturado/ginamot na mga kahoy, basura ng bakuran, gulong, plastik at mga bahagi ng hayop.

« Laging binabantayan, na may kakayahan na puksain ang apoy sa lahat ng pagkakataon.

Ang paggamit ng hukay na paapuyan sa mga ari-ariang pantahanan ay maaaring maganap:

« Sa pagitan ng ika-10:00 ng umaga at hatinggabi, Lunes hanggang Biyernes.

« Sa pagitan ng ika-10:00 ng umaga at ika-1:00 ng umaga tuwing Sabado at Linggo.

Ang mga may-ari/mga residente ay kailangan ding sumunod sa mga pagbabawal sa pagsisiga/pagsusunog na maaaring ideklara
ng Hepe ng Kagawaran ng Pamatay-sunog o Fire Chief sa mga oras na kinakailangan.

Basura ng tahanan, pagreresaykel at pag-compost

Tuntunin sa Basura at Pagreresaykel 20M2001
Ang itim, asul at berdeng mga kariton ay ipinagkakaloob sa bawat tahanan para sa lingguhan/kada dalawang lingo na pagkolekta
ng mga basura ng tahanan, mga materyales na maaaring iresaykel at mga basurang pagkain at basura ng bakuran.

Upang matiyak ang pagkokolekta, ang mga kariton ay kailangang ilabas sa ika-7:00 ng umaga tuwing araw ng paghahakot ng
basura at hindi mas maaga sa ika-7 ng gabi bago ang araw na itinakda. Maaaring malaman ang mga araw ng pagkokolekta ng
basura sa calgary.ca/collection.

Sa pagitan ng mga araw ng pagkolekta ng basura, ang mga may-ari/mga residente ay kailangang tiyakin na ang mga kariton ay
nakaimbak sa kanilang ari-arian o nakalagay malapit sa kanilang bakod sa likuran, upang makasigurong hindi ito makakahadlang
sa trapiko. Ang lahat ng mga kariton ay kailangang isauli sa ari-arian o ilagay sa likod ng bakod nang hindi lalampas sa ika-7:00 ng
gabi sa araw ng pagkolekta.



Kapag ilalabas ang mga kariton upang kolektahin, ang mga may-ari/mga residente ay hinihiling na:

o Punuin ito: Punuin ang mga kariton at isara ang mga takip nito, Siguraduhing madaling maihulog ang mga laman nito at hindi
masyadong mahigpit ang pagkakaimpake.

« llagay ito ng maayos: llagay ang mga kariton sa patag na lugar kapantay ng kalsada. Ang mga karitong nasa loob ng mga
bakuran, nakapatong sa hagdan, o mga matataas na lugar ay hindi kokolektahin. Para sa pagkolekta mula sa kalyeng kaharap
ng bahay, ipatong ang mga gulong sa gilid ng bangketa. Para sa pagkolekta mula sa likod, siguraduhing may sapat na distansya
sa pagitan ng gulong at ng mga halamang-bakod, garahe, at mga bakod. Isaayos ang mga kariton upang ang mga guhit na
palaso sa takip nito ay nakaturo sa gitna ng daan.

« Bigyan ito ng puwang: Mag-iwan ng sapat na distansya upang makalakad sa pagitan at sa palibot ng mga kariton. Mag-iwan ng
isang metrong (tatlong talampakan) o mahigit sa pagitan ng mga kariton at ng mga bagay kagaya ng nakaparadang mga
sasakyan, poste ng kuryente at mga garahe. Kailangang magkaroon ng tatlong metrong (10 talampakan) o mahigit na distansya
sa ibabaw ng mga kariton upang maiakyat ito ng makinaryang nakakabit sa mga trak.

Ang mga may-ari/mga residente na may mga partikular na tanong kung ano ang pwedeng ilagay sa loob ng itim, asul o berdeng
kariton ay maaaring tumawag sa 311 o bumisita sa calgary.ca/whatgoeswhere para sa mga basura, pagreresaykel o mga opsyon
sa pagtapon ng mga compost.

Mga Karitong Itim

« Kapag ang itim na kariton ay puno na at may iba pang supot ng basura na hindi na kasya sa loob, ang mga ito ay maaaring itabi
ng 30 sentimetrong (isang talampakan) layo mula sa kariton upang kolektahin.

« Ang standard na sukat ng mga supot ng basura ay inirerekomenda (66 sentimetro x 91 sentimetro). Ang timbang ng bawat ito
ay hindi dapat lumampas sa 20 kilo (44 pounds) kapag napuno upang madaling iangat gamit ang isang kamay.

« Kailangan doblehin ang pagkakasupot ng mga maalikabok na bagay at itali bago ipasok sa itim na kariton.

« Ang mga bagay na matalim ay kailangang ilagay sa mga lalagyan na hindi nabubutasan bago ipasok sa itim na kariton.

e Ang mga basurang may kinalaman sa medisina o mapanganib sa kalusugan, mga patay na hayop, gulong, parte ng sasakyan at
mga kasangkapan sa bahay ay bawal ilagay sa itim na kariton.

Mga Karitong Asul

« Ang mga materyal na maaaring iresaykel lamang ang pwedeng ipasok sa asul na kariton. Bisitahin ang calgary.ca/recycling para
sa buong listahan ng katanggap-tanggap na materyales. Sa pangkalahatan, kasama sa mga materyales na tinatanggap ang
papel, karton, plastic na may mga simbolo na maaaring iresaykel 1-7, mga latang ginamit sa pagkain, palara, mga babasaging
garapon at bote at mga lalagyan ng inumin.

« Ang plastic na supot, bubble wrap at mga plastic na film ay kailangang ibalot sa isang plastic na supot at itali.

« Ang mga punit na papel ay kailangang ilagay sa malinaw na plastic na supot at itali.

« Kapag ang asul na kariton ay puno na, maaaring dalhin ang sobrang mga materyales sa mga recycling depot sa komunidad o
isantabi hanggang sa susunod na araw ng pagkolekta ng basura. Ang mga sobrang materyales na maaaring i-resaykel na hindi
na kasya sa asul na kariton ay hindi kokolektahin.

« Ang mga mapanganib na mga materyales, mga tangke ng propane at helium, kanistra na pang isprey sa 0so, metal na piraso,
pagkain at basura ng bakuran, pamalot o lalagyan na yari sa foam, gamit sa bahay, elektroniks o nagkahalohalo na pamalot ay
bawal ilagay sa mga asul na kariton.



Mga Karitong Berde

« Ang mga materyales na pwedeng i-compost ay dapat ipasok sa berdeng kariton, kabilang na ang mga pagkain, basura ng
bakuran at mga dumi ng hayop na inilagay sa sertipikadong compostable na supot o sa papel na supot. Bisitahin ang
calgay.ca/greencart para sa kabuuang listahan ng katanggap-tanggap na mga materyales.

« Ang mga sertipikadong compostable na supot o diyaryo ay maaaring gamitin na pang lagay sa timbang ginagamit sa
pagkolekta ng mga pagkaing natatapon.

« Hanapin ang logo na sertipikadong compostable sa pagbili ng mga supot para sa berdeng kariton.

« Kapag ang berdeng kariton ay puno na, maaaring ilagay ang ibang basura ng bakuran sa mga papel na supot. Ang mga
sobrang sanga ng puno ay maaaring itali sa mga bungkos na sumusukat ng 1.25 metro (4 talampakan) gamit ang mga panali na
yari sa natural na mga hibla. llagay ito ng 30 sentimetro (1 talampakan) o mahigit sa tabi ng berdeng kariton sa araw ng
pagkolekta.

« Ang plastik o mga supot na nabubulok, mga lalagyan ng inumin o pagkain, lampin o pamunas, pinturado o preserbadong
kahoy o mga plastik na plato at kubyertos ay bawal ilagay sa mga berdeng kariton.

Paagusan ng tubig

Tuntunin sa Paagusan ng Tubig 37M2005

Tuntunin sa Pagpapantay o Paghuhukay ng Lupa 32M2004

Ang mga may-ari/mga residente ang responsable sa pagtiyak na ang paagusan ng tubig sa kanilang ari-arian ay patungo sa
lansangan sa harap o sa likuran at hindi nakakaapekto sa mga kalapit na ari-arian at sumusunod sa lahat ng tuntunin at mga
patakaran ng Siyudad.

Ang mga may-ari/mga residente ay may resonsibilidad na siguraduhing:

o Ang mga alulod ay nakadirekta sa harapan at likuran ng ari-arian at nagtatapos ng dalawang metro (6.5 talampakan) mula sa
anumang bangketa, kalsada, daanan, eskina, kalye o pang-ibabaw na paagusan ng tubig (surface drainage facilities). Ang mga
alulod ay kailangang nakadirekta upang mapabuti ang pagsipsip ng tubig sa mga nai-landscape na lugar, mapigilan ang
pagbuo ng yelo sa bangketa at mga daanan tuwing taglamig, at mapigilan ang pagpasok ng tubig sa mga kalapit na ari-arian.

« Ang mga mainit na paliguan at mga palanguyan ay kailangang patuyuin gamit ang sewer drain na nakalagay sa basement ng
bahay upang makatiyak na ang tubig na may kemikal ay makakapasok sa sanitary sewer system para sa angkop na paggamot sa
mga planta ng wastewater.

o Ang mga hose ay hindi nakadirekta tungo sa mga kalapit na ari-arian.

« Ang pang-ibabaw na paagusan ng tubig o surface drainage facilities tulad ng mga mababaw na daluyan (swales) at mga
tipunan ng tubig (catchbasins) ay pinananatiling walang mga basura o balakid na maaaring makapigil o makahadlang sa
pagdaloy ng tubig. Ang mga bakod na gagawin sa taas ng mga swales ay kailangang maglaan ng 15 sentimetro (6 pulgada) na
distansya mula sa itaas ng swale. Ang mga sibi, hagdan o iba pang mga bagay ay hindi dapat ilagay sa itaas ng mga swale at
ang minimum na sukat ng mga buffer zones ay kailangang panatilihin upang ang tubig ay makapasok sa swale at makadaan
nang maayos sa panahon ng bagyo.

Kung nakararanas ng suliranin tungkol sa paagusan ng tubig, tingnan muna kung ano ang inyong magagawa sa inyong ari-arian
upang maiayos ang situwasyon. Siguraduhin na ang antas ng inyong lupain ay nakadirekta ng tama upang makadaloy ng maayos
ang tubig palayo sa inyong tahanan at ng inyong kapit-bahay papunta sa kalye o swale. Siguraduhin na ang mga alulod ay hindi
nakaturo sa inyong kapit-bahay at panatilihing maayos ang paagusan ng tubig sa inyong ari-arian upang malimitahan ang mga
problema ukol dito.



Kung ikaw o ang iyong kapit-bahay ay may balak na baguhin ang kasalukuyang landscape, maaaring kailanganin ang
pagtulungan upang muling maiayos ang mga paagusan ng tubig sa inyong mga ari-arian at sa imprastraktura ng Siyudad. Kung
ikaw ay may mga suliranin sa paagusan ng tubig na hindi kayang masolusyonan, tumawag sa mga propesyonal na inhinyero o
mga kumpanyang naglalandscape na maaaring tumulong.

Ang lupa, dumi, langis, basura ng bakuran, mapanganib na basura, mga likido ng sasakyan, pintura, sabon, detergent (kabilang na
ang mga tubig mula sa paglilinis ng mga sasakyan sa kalye o sa mga daanan ng sasakyan) ay ipinagbabawal na makapasok sa
storm sewer system upang maiwasan ang pagdaloy nito sa ilog na hindi pa nagagamot.

Ang mga lawa para sa bagyo o storm ponds ay importante dahil nililinis nila ang tubig-ulan bago ito bumalik sa ilog. Ang mga
storm pond ay hindi malinis at maaaring magkaroon ng graba, dumi, mga kemikal at iba pang nagpaparumi mula sa tubig-ulan at
dumadaloy na tubig galling sa komunidad. Dahil ang mga maruruming bagay na ito ay napupunta sa ilalim ng lawa, ang tubig na
dumadaloy pabalik sa ating mga ilog ay malinis na. Dahil dito, hindi dapat makialam ang mga mamamayan sa mga storm ponds
sa kanilang komunidad at hindi dapat nila gamitin ang mga storm ponds sa paglilibang (kagaya ng paglalangoy, pangingisda,
pamamangka, pag-skate).

Ang mga kapit-bahay na makakasaksi ng mga mamamayan na nakikialam sa mga storm ponds, pagpasok ng mga ipinagbabawal
na materyales sa mga storm drains (catch basins), o pagtulo mula sa sasakyan o kemikal ay hinihikayat na magsumbong sa 311.

Tuntunin sa Paggamit ng Tubig 40M2006

Ang mga may-ari/mga residente ay responsable sa pagaayos ng koneksyon ng tubig mula sa dulo ng kanilang ari-arian hanggang
sa kanilang plumbing system. Walang sinumang may-ari ang makikialam o gagambala sa pasilidad ng tubig ng kaniyang kapit-
bahay (halimbawa, paglilipat ng tubig, pagkakabit ng aparato o tubo ng tubig, paggawa ng bagay na magiging sanhi ng paglakas
ng presyon o pagdumi ng pasilidad ng tubig.)

Ang lahat ng tinitirahan ng solong pamilya o dalawahang pamilya ay kailangang magkaroon ng metro ng tubig. Bilang kondisyon
ng pagbigay ng serbisyo ng tubig, ang mga empleyado ng Calgary Water Services ay makakapasok sa lahat ng bahagi ng ari-arian
at gusali o iba pang lugar kung saan inihahatid at ginagamit ang tubig para sa layuning:

« Pagkakabit, pagpapanatili, pagsasaayos o pag-aalis ng mga metro ng tubig.

« Pagkakabit, pagpapanatili, pagsasaayos o pag- aalis ng mga parte ng pasilidad ng tubig o water system.

« Upang magsagawa ng mga pagsusuri para ipatupad ang Tuntunin sa Paggamit ng Tubig.

Ang Siyudad ay maaaring magdeklara ng mga paghihigpit sa paggamit ng tubig sa labas ng bahay. Ang paghihigpit sa paggamit
ng tubig ay ginagawa upang mapangasiwaan ang paggamit ng tubig at matiyak na lahat ng mamamayan ng Calgary ay
makakainom ng malinis na tubig. Sa panahon ng paghihigpit sa paggamit ng tubig, ang mga may-ari/mga residente ay
kailangang sumunod. Ang mga kapit-bahay na makakasaksi ng mga paglabag sa paghihigpit sa paggamit ng tubig ay hinihikayat
na magsumbong sa 311.

Ang mga may-ari/mga residente na may particular na mga katanungan sa Tuntunin sa Paggamit ng Tubig ay maaaring tumawag
sa 311 o bumisita sa calgary.ca para sa karagdagang impormasyon.

Tuntunin sa Maruruming Tubig 14M2012

Ang mga taba, langis, grasa, gamot, floss para sa ngipin, mga pamunas at iba pang bagay tulad dito ay hindi pwedeng itapon sa
inidoro o sa lababo o sa wastewater system. Maaaring maging sanhi ang mga ito ng pagkasira ng loob ng mga tubo at maging
sanhi ng pagkasira ng plumbing at wastewater systems. Para sa kabuuang listahan ng mga ipinagbabawal na materyales, basahin
ang Tuntunin sa Maruruming Tubig at para sa karagdagang impormasyon sa kung ano ang bawal itapon sa mga lababo,
paagusan o palikuran, sumangguni sa calgary.ca.

Ipinagbabawal ng Siyudad ang muling paggamit ng maruruming tubig sa kahit na anumang layunin nang walang sulat na
pahintulot upang mapangalagaan ang kalusugan ng publiko.

Ang mga may-ari/mga residente na may particular na mga katanungan tungkol sa Tuntunin sa Maruruming Tubig ay maaaring
tumawag sa 311 o bumisita sa calgary.ca para sa karagdagang impormasyon.

Paradahan ng sasakyan

Tuntuning Pantrapiko ng Calgary 26M96

Ang mga may-ari/mga residente ay responsable sa pagtitiyak na ang mga sasakyan na nakaparada sa kanilang ari-arian at mga

kalapit na kalye ay nakarehistro, may insurance, umaandar at may tamang kagamitan. Kailangang siguraduhin ng mga may-

ari/mga residente na ang mga sumusunod na patakaran ay masusunod.

« Hindi dapat nakaharang ang mga nakaparadang sasakyan sa mga kalsada, basurahan, fire hydrants o kalye.

« Ang anumang pagkukumpuni o pag-aayos ng mga sasakyan ay maaari lamang gawin sa pribadong ari-arian maliban nalang
kung nangangailangan pa ng pagkukumpuni para maalis ang sasakyan sa kalye.

« Maliban na lang kung pinahihintulutan ng mga karatula o guhit, siguraduhing nakahilera ang kanang bahagi ng sasakyan sa
gilid ng daan.

o May mga kalye sa komunidad na maaaring bilang Snow Control Route. Kapag idineklara na magkakaroon ng snow event,
kailangang alisin ang lahat ng sasakyan mula sa mga kalyeng iyon upang mabigyang daan ang mga snow plow at iba pang
kagamitang pangtanggal ng niyebe. Ang mga sasakyan na hindi inalis ay maaaring mabigyan ng tiket at babatakin. Tumawag
sa 311 o bumisita sa calgary.ca/snow upang malaman kung may kasalukuyang nagaganap na snow event.

o Sa mga komunidad kung saan ang mga may-ari/mga residente lang ang pinapayagang magparada ng sasakyan, kinakailangan
ng permit upang makaparada sa harap ng kanilang ari-arian.

Mga sasakyang gamit sa paglilibang

« Ang mga sasakyang ginagamit sa paglilibang o Recreational vehicles (RVs) tulad ng mga motor homes, campers, travel and tent
trailers ay maaaring iparada sa kalye sa harap ng ari-arian ng may-ari o ng drayber nang hindi hihigit sa 36 na oras. Pagkatapos
nito, ang RV ay kailangang ilipat sa lugar na hindi daanan ng sasakyan ng 48 na oras o mahigit bago ito muling iparada sa kalye.

e Ang mga RV at trailer ay hindi pwedeng manatili na nakaparada sa harapan ng daanan ng sasakyan nang higit sa 24 na oras
ayon sa Tuntunin sa Paggamit ng Lupa 1P2007. Ang sukat ng harapan ng daanan ay kadalasang nasa pagitan ng 3 hanggang 6
na metro at matatagpuan sa pagitan ng harapang dulo ng ari-arian at ng tirahan.

o Ang mga RV ay maaaring iparada sa gilid o sa likuran ng mga tirahan. Para sa paghingi ng tulong, maaaring tawagan ang
Planning Services Centre sa 403-268-5311.

« Ang mga RV ay maaaring ilagay sa mga pang-industriya at espesyal na mga distrito kung saan ang Imbakan ng Sasakyan-
Panlibangan o Vehicle Storage-Recreational ay nakalista bilang posibleng gamit ng lupa. Tuntunin sa Paggamit ng Lupa
1P2007, calgary.ca/landusebylaw.

« Ang mga trailer o mga pwedeng mahiwalay na sasakyang pang-kamping ay hindi dapat iwanan sa kalye o sa eskina kung hindi
ito nakakonekta sa sasakyan.

Mga bagay na nakakagulo na hindi dapat makalabas sa mga ari-arian

Tuntunin ng Mga Pamantayan ng Komunidad 5M2004

Ang mga may-aari/mga residente ay dapat gumawa ng mga hakbang upang matiyak na ang mga bagay na nakakagulo ay hindi
lalabas mula sa kanilang mga ari-arian. Kabilang dito ang:

o Usok, alikabok at iba pang bagay na nadadala ng hangin.

« Mga bagay tulad ng mga papel, flyer, at mga basura.

Kailangang siguraduhin ng mga may-ari/mga residente na ang mga ilaw sa labas ng bahay ay hindi direktang sumisinag
sa sala 0 mga tulugan ng inyong mga kapit-bahay.

Bandalismo

Tuntunin ng Mga Pamantayan ng Komunidad 5M2004

Kabilang sa bandalismo ang mga salita, hugis, titik, mga guhit o mga sticker na inilapat, isinulat, iginasgas, iniukit, iwinisik o
idinikit sa ibabaw ng isang bagay. Ang mabilisang pag-alis ng bandalismo (halimbawa, sa loob ng 24 na oras) ay nakakatulong
upang di na muling malagyan ng bandalismo ang parehong lugar.

Ang mga may-ari/mga residente ay responsable sa pagtiyak na ang bandalismo na ginawa sa kanilang ari-arian ay inalis,
pininturahan o permanenteng itago sa mata ng publiko.

Pagbebenta ng mga lumang kagamitan sa bakuran

Tuntunin sa Mga Pansamantalang Karatula sa mga Daang-bayan 29M97

Ang mga may-ari/mga residente ay kailangang sumunod sa mga tuntunin kapag gumagamit ng pansamantalang karatula para
sa personal nilang pagbebenta. Ang mga pansamantalang karatula ay hindi maaaring ilagay:

« Saloob ng 15 metro (49 talampakan) ng interseksyon.

« Sa mga palatandaan ng trapiko.

o Sa mga palaruan at paaralan.

« Sa mga kalsadang nasa listahan ng Ipinagbabawal na mga Daanan o Prohibited Roads list

Ang lahat ng pansamantalang mga karatula ay kailangan may pangalan, tirahan, numero ng telepono ng may-ari at ang petsa ng
pagpapaskil. Ang mga karatula ay kailangang tanggalin sa loob ng 24 na oras matapos ang pagbebenta. Ang mga may-ari/mga
residente na may mga karagdagang katanungan tungkol sa paggamit ng pansamantalang karatula ay maaaring tumawag sa 311
o bisitahin ang calgary.ca.

Mga negosyong pambahay

Tuntunin sa Paglilisensya ng Negosyo 32M98

Tuntunin sa Paggamit ng Lupa 1P2007

Ang pagsagawa ng negosyo mula sa tahanan na nasa pantahanang lugar ay nangangailangan ng Home Occupation Permit at/o
Business Licence. Kung ang kapahintulutan o lisensya ng negosyo ay kailangan, ang iba pang pagpapaunlad at mga pag-apruba
sa gusali ay kailangan din maisaayos bago mapayagan ang negosyong pambahay.

Ang mga may-ari/mga residente ay maaaring gumamit sa online Business Registration System ng Siyudad ng Calgary upang
malaman kung anong mga pagpapatibay, kapahintulutan at mga lisensya sa negosyo ang kailangan upang makapag-umpisa ng
negosyo sa tahanan. Ang Planning Service Centre at ang mga empleyado ng Licence Division ay nakahandang tumulong at
maaaring tawagan sa 403-268-5311.

Para sa karagdagang impormasyon tungkol sa mga mga negosyong pambahay, bisitahin ang: calgary.ca/PD.

Pagpapaunlad ng ari-arian/pagpapabuti ng tahanan

Tuntunin sa Paggamit ng Lupa 1P2007

Ang Tuntunin sa Paggamit ng Lupa 1P2007 ng Siyudad ng Calgary ay itinatag noong Hunyo 1, 2008. Nakasaad dito ang
panuntunan para sa pagpapaunlad ng lupain sa Calgary. Ang bawat ari-arian sa Calgary ay may distrito (sona) na naglalarawan
kung anong uri ng pagpapaunlad (tirahan, komersyal, industriyal) ang naaangkop sa nasabing ari-arian at kung anong mga
panuntunan ang naaayon sa ganuong uri ng pagpapaunlad. Ang ibang mga pagpapaunlad ay nangangailangan ng karagdagang
impormasyon, habang ang iba naman ay direkta nang pinapaunlad.

Maaaring may ibang kautusan at regulasyon na sumaklaw sa pagpapabuti ng tahanan, at maaaring mangailangan ng ibang
permit. Kabilang na dito ang mga permit sa kuryente, tubig, gas, o mga pagpapagawa ng gusali.

Ang pinaka pangkaraniwang pagpapabuti ng tahanan ay ang mga sumusunod:
o Magkahiwalay na mga garahe at sibi.

« Walang takip na palapag at mga balkonahe

« Mga bakod at mga pader.

« Mga kahon na halamanan.

« Pagpagawa o pagaayos ng basement.

« Pagpagawa ng sunroom at iba pang dagdag sa bahay.
o Mga pugon.

« Mga mainit na paliguan o hot tubs, palanguyan at lawa.
« Mga bahay-palaruan.

« Kagamitan sa pagkokondisyon ng hangin.

o Mga daanan papuntang garahe.

Ang mga may-ari ng tahanan ang may responsibilidad sa pagtiyak na ang lahat ng pagpapaunlad ay sumusunod sa mga
naaayong tuntunin at patakaran ng Siyudad. Bisitahin ang calgary.ca’/homeimprovement para sa karagdagang impormasyon
tungkol sa mga kinakailangan para sa bawat proyekto, o tumawag sa Sentro ng Nagkakaloob ng Serbisyo sa Pagpaplano o
Planning Services Centre sa 403-268-5311.

Pampublikong pag-uugali

Tuntunin sa Pampublikong Pag-uugali 54M2006
Ang mga Tuntunin sa Pampublikong Pag-uugali ay itinatag upang isaayos ang mga problema sa pang-lipunang pag-uugali na
maaaring magkaroon ng negatibong epekto sa kasiyahan sa mga pampublikong lugar sa Calgary.

Ang mga sumusunod ay ipinagbabawal sa mga pampublikong lugar:

« Pakipag-away.

o Pagdumi at pag-ihi (ipinagbabawal din gawin sa publiko habang nasa pribadong ari-arian).
« Pagdura (ipinagbabawal din gawin sa publiko habang nasa pribadong ari-arian).

« Pagala-gala na nakakahadlang sa ibang tao.

« Pagtayo o pagpatong ng paa sa mga mesa, upuan, tanim o mga eskultura.

o Pagdadala ng patalim.

Maiilap na hayop

Tuntunin sa mga Parke at Daanan 20M2003

Ipinagbabawal ang pagpapakain sa mga maiilap na hayop sa parke. Masasanay ang mga maiilap na hayop kapag palagi itong
pinapakain ng mga tao at mawawala ang kanilang takot sa mga tao. Maaari itong magdulot ng panganib kapag nagtagpo ang
mga hayop, tao, at mga alagang-hayop. Makakalikha din ito ng pagdepende sa hindi likas na pinaggagalingan ng pagkain- na sa
mga hayop ay makakadulot ng pagkawala ng kakayahan na mabuhay sa kagubatan.

Maari mong mapakain ang maiilap na hayop nang hindi sinasadya sa pamamagitan ng: maling pagtapon ng basura sa mga parke
0 sa mga pantahanang lugar na malapit sa mga parke na maaaring maging pagkukunan ng pagkain. Itapon ang lahat ng basura
sa mahigpit na nakasaradong lalagyan.

Tandaan: huwag lapitan o pakainin ang maiilap na hayop, panatilihing malinis ang pinaglulutuan sa labas sa gaya ng mga parke
at ng inyong bakuran. llagay ang mga compost at mga basura sa tamang lalagyan at kung maaari, pulutin ang anumang prutas
na nalaglag sa inyong hardin. Laging alalahanin na damputin ang anumang dumi ng inyong mga aso. Panatilihin silang nakatali
maliban nalang sa lugar na inilaan kung saan sila maaaring walang tali.

Responsableng pagmamay-ari ng hayop

Tuntunin ng Responsableng Pagmamay-ari ng hayop 23M2006

Ang Tuntunin ng Responsableng Pagmamay-ari ng Hayop ay nagbibigay daan sa Siyudad na makipagtulungan sa mga
mamamayan ng Calgary na tiyakin na ang mga pusa, aso, ang nagmamay-ari sa kanila at ang mga magkakapit-bahay ay
namumuhay nang ligtas at may pagkakaisa.

Pagpapalisensya ng iyong alagang hayop

Ang mga may-ari ng pusa at aso ang may responsibilidad sa pagpapalisensya ng kanilang mga alaga pagdating ng ikatlong
buwang gulang ng mga ito at sa pagtiyak na ang kanilang mga alaga ay nasa loob ng kanilang ari-arian. Ang mga aso ay
kailangang magsuot ng kasalukuyang tag ng lisensya ng Siyudad ng Calgary. Ang mga pusa ay kailangang magsuot ng tag kung
sila ay walang tatoo o microchip.

Para sa karagdagang impormasyon sa pagpapalisensya ng iyong alagang hayop, tumawag sa 311 o bumisita sa pets.calgary.ca.

Mga alagang hayop sa pampublikong lugar

Ang mga pusa at aso ay kailangang manatili sa ari-arian ng kanilang mga tagapag-alaga o manatiling nasa kanilang pamamahala

sa lahat ng pagkakataon. Ang mga may-ari ng hayop ay may responsibilidad sa pagtiyak na:

« Ang mga pusa ay hindi pagala-gala sa labas ng kanilang ari-arian.

« Ang mga aso ay nakokontrol gamit ang tali.

« Sa mga lugar na inilaan para sa hindi nakataling aso, ang mga ito ay kailangang manatili sa paningin ng kanilang tagapag-alaga
at susunod kaagad sa mga utos nito.

« Sa mga daanan, ang mga aso ay dapat nasa kanang bahagi ng kamay habang naglalakad, nakatali nang hindi hihigit sa
dalawang metrong (6.6 na talampakan) haba at hindi nakakasagabal o nakakahadlang sa ibang mga dumadaan.

« Ang mga may-ari ay kailangang pulutin at kaagad na itapon nang maayos ang mga dumi ng kanilang mga alagang hayop.

Ang mga hayop ay ipinagbabawal sa bakuran ng paaralan, palaruan, mga lupaing para sa laro, lugar na laruan ng golp, mga
libingan, palanguyan, at sa iba pang lugar na may karatulang ipinagbabawal ang mga hayop.

Mga responsibilidad ng mga nag-aalaga ng hayop

Ang mga may-ari ng hayop ay may responsibilidad sa kaligtasan ng kanilang mga alaga. Kabilang na dito ang pagtiyak

na:

« Ang mga may-ari ng hayop ay hindi gagamit ng rollerblades, sasakay ng bisikleta o skateboard sa kalsada na kasama ang
nakataling aso.

« Ang mga hayop ay hindi hahayaang walang nakatingin o nakabantay habang nakatali sa pampubliko o pang pribadong ari-
arian.

« Ang mga hayop ay hindi dapat iwanan sa sasakyan maliban nalang kung may sapat na bentilasyon at maayos ang lagay ng
panahon. Ang pagkilos ng hayop ay kailangan ding limitahan upang mapigilan ang paglapit sa mga taong nasa labas ng
sasakyan.

« Ang mga hayop ay ligtas habang nasa tumatakbong sasakyan, sa kulungan man o nakatali sa espesyal na seatbelt para sa mga
alagang hayop.

o Kung nakasakay sa likuran ng pickup na trak, ang mga aso ay ligtas sa isang nakasarang topper, maaliwalas na kulungan o
kaparehong aparato na nakakabit sa sahig ng trak o nakatali sa paraang nakasisiguradong ligtas ang hayop sa anumang pinsala.

Nawawalang alaga

Ang mga may-ari ng hayop ay hinihikayat na sundin ang sumusunod na mga panukala kung nawawala ang kanilang alagang

hayop:

« Kaagad na gumawa ng ulat tungkol sa nawawalang alagang hayop sa 311.

« Tingnan ang mga nahuling hayop sa calgary.ca/animalservices at bisitahin ang Animal Services Centre na matatagpuan sa 2201
Portland Stree S.E.

o Makipag-ugnayan sa Calgary Humane Society, kalapit na mga klinika ng beterinaryo at iba pang mga organisasyon na
nagbibigay tulong sa pagsagip.

Ang updated na lisensya ng hayop ay maaaring makatulong upang mapabilis ang pagtagpo ng nawawalang hayop sa kanilang
tagapag-alaga. Ang impormasyon ng tagapag-alaga na nakatala sa lisensya ng hayop ay maaaring baguhin o i-update sa
calgary.ca/pets at sa mga kompanya na gumagawa ng microchip at/o naglalagay ng mga tattoo.

Mga hayop na pangkabuhayan

Tuntunin sa Paggamit ng Lupa 1P2007

Kabilang sa mga hayop na pangkabuhayan ang mga manok, pheasant, pato, baboy, kabayo, llama, tupa at kambing.
Sa pangkalahatan, ang mga hayop na pangkabuhayan ay ipinagbabawal sa loob ng Siyudad maliban na lang kung saang lugar ito

pinapayagan.

Kung ikaw ay bago sa Siyudad, matagal nang naninirahan sa Calgary,
may-ari ng bahay o nangungupahan na naghahanap ng karagdagang
impormasyon tungkol sa iyong mga responsibilidad sa loob ng iyong
komunidad, ang sangguniang gabay na ito ay makakatulong sa iyong
pag-simula.

Bisitahin ang calgary.ca/goodneighbour para sa
karagdagang impormasyon.




